
ԱՄՓՈՓԱԹԵՐԹ
«Հայաստանի Հանրապետության կառավարության 2019 թվականի նոյեմբերի 21-ի N1667-Ն որոշման մեջ լրացումներ և Հայաստանի Հանրապետության կառավարության 2021 թվականի սեպտեմբերի 30-ի N1584-Ն որոշման մեջ փոփոխություն կատարելու մասին» Կառավարության որոշման նախագծի վերաբերյալ ստացված առարկությունների և առաջարկությունների
	1.  Վարչապետի աշխատակազմի տեսչական մարմինների աշխատանքների համակարգման գրասենյակ

	23.03.2022թ.

	
	N 02/51.2/8811

	1. Նախագծի հավելվածի 6-րդ կետի համաձայն՝ ձկնորսական ուռկանները (ցանցեր) կապարակնքվում են «Սևան» ազգային պարկ» ՊՈԱԿ-ի կողմից, վնասված ոչ պիտանի ձկնորսական ուռկանները չօգտագործման դեպքում հանձնվում է «Սևան» ազգային պարկ» ՊՈԱԿ-ին և կազմվում է համապատասխան արձանագրություն: Նշված կարգավորումը չի հանդիսանում որսի որակի բնութագիր, որոնց շարքը սահմանված է ՀՀ կառավարության 2019 թվականի նոյեմբերի 21-ի N 1667-Ն որոշման (այսուհետ՝ Որոշում) N 1 հավելվածի 3-րդ կետի 2-րդ ենթակետով:
	
	Ընդունվել է

	2. Նույն դիտարկումը վերաբերվում է Նախագծի հավելվածի 3-րդ և 10-րդ կետերին:
Հաշվի առնելով վերոգրյալը՝ առաջարկում եմ դիտարկվող կարգավորումը սահմանել Որոշմամբ, կամ 3-րդ և 10-րդ կետերի մասով լրացնել որսի որակի բնութագրերի շարքը:
	
	Ընդունվել է

	3.Առանձին կցանկանայի նշել, որ որակի բնութագրերի մասով արգելք սահմանող մի շարք դրույթներ (7-րդ և 11-րդ կետեր) նույնպես նպատակահարմար է սահմանել Որոշմամբ, հաշվի առնելով որ լիազորող նորմը թույլ է տալիս Նախագծով սահմանել միայն որսի որակների վերաբերյալ չափանիշները:
	
	Ընդունվել է

	4. Նախագծի հավելվածի 10-րդ կետի համաձայն՝ Սևանա լճում ձկների արդյունագործական որսն իրականացվում է օրվա լուսային ժամերին: Հարկ է նշել, որ նշված կարգավորումը հստակ չէ, քանի որ տվյալ ամսից, կամ այդ ամսի որևէ առանձին օրից կախված լուսային ժամերը կարող են տարբերվել: Միաժամանակ, Որոշման 3-րդ հավելվածի 3.1-րդ կետի 1-ին ենթակետի համաձայն՝ լիազոր մարմինը Սևանա լճում արդյունագործական որսի նպատակով օգտագործվող լողամիջոցների մուտքի և ելքի տեղամասերը հաստատելուց զատ, հաստատում է նաև որսի իրականացման ժամային գրաֆիկը (Շրջակա միջավայրի նախարարի 2021 թվականի մարտի 25-ի N 99-Լ հրաման):
	
	Ընդունվել է

	5. Հաշվի առնելով վերոգրյալը՝  առաջարկում եմ դիտարկել Նախագծի հավելվածի 9-րդ և 10-րդ կետերով սահմանված կարգավորումները միավորելու նպատակահարմարությունը՝ Որոշման մեջ սահմանելով, որ ձկնորսությունը պետք է իրակնացնել Որոշման 3-րդ հավելվածի 3.1-րդ կետի 1-ին ենթակետով հաստատված կարգավորումների համաձայն, կամ սահմանել, որ արգելվում է ձկնորսություն իրականացնել Որոշման 3-րդ հավելվածի 3.1-րդ կետի 1-ին ենթակետի համաձայն հաստատված տեղամասերից կամ ժամային գրաֆիկից դուրս, իսկ որսի որակի բնութագրերը լրացնելու պարագայում՝ լրացում կատարելով նաև Նախագծի հավելվածի 9-րդ կետում:
	
	Ընդունվել է

	2. Արդարադատության նախարարություն
	23.03.2022թ.

	
	№ 01/27.1/12312

	1.  «Հայաստանի Հանրապետության կառավարության 2021 թվականի սեպտեմբերի 30-ի N1584-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում անհրաժեշտ է ճիշտ հիշատակել որոշման վերնագիրը, մասնավորապես՝ «2021» թիվը փոխարինել «2022» թվով՝ նկատի ունենալով «Նորմատիվ իրավական ակտերի մասին» ՀՀ օրենքի 18-րդ հոդվածի 6-րդ մասի պահանջը, որի համաձայն՝ ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը: 
	
	Ընդունվել է

	2. Միաժամանակ, Նախագծի 1-ին կետում «հետևյալ խմբագրությամբ» բառերն անհրաժեշտ է փոխարինել «նոր խմբագրությամբ» բառերով:
	
	Ընդունվել է

	3.Աղյուսակի 6-րդ կետում անհրաժեշտ է հստակեցնել, թե ում կողմից է կազմվում արձանագրությունը, ինչպես նաև «կապալապնքվում» բառը փոխարինել «կապարակնքվում» բառով:
	
	Ընդունվել է

	4.Աղյուսակի 7-րդ կետով նախատեսվող կարգավորումն անհրաժեշտ է խմբագրել, քանի որ Հավելվածում առկա չէ 1-ին կետ, որում նախատեսված են համապատասխան կենդանատեսակները:
	
	Ընդունվել է

	5. Աղյուսակի 8-րդ կետով նախատեսվող կարգավորումն անհրաժեշտ է հանել, քանի որ այն դուրս է Հավելվածի կարգավորման առարկայի շրջանակից, և ենթակա է կարգավորման համապատասխան պայմանագրով: 
Սույն դիտողությունը բխում է «Նորմատիվ իրավական ակտերի մասին» oրենքի 9-րդ հոդվածի 1-ին մասի պահանջից, այն է՝ նորմատիվ իրավական ակտի կարգավորումը չպետք է դուրս գա իր առարկայի շրջանակներից:
	
	Չի ընդունվել՝ հիմք ընդունելով Կառավարության 2019 թվականի նոյեմբերի 21-ի N1667-Ն որոշման հավելված N 1 3-րդ կետի 2-րդ ենթակետով սահմանված պահանջները

	6. Հարկ ենք համարում նշել, որ Նախագծի նախաբանում անհրաժեշտ է հղում կատարել նաև «Սևանա լճի մասին» Հայաստանի Հանրապետության օրենքի 13-րդ հոդվածի 3-րդ մասի «դ» կետին՝ նկատի ունենալով «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին  մասի պահանջը և Նախագծին կից ներկայացված հիմնավորումը, որի համաձայն՝ «Հայաստանի Հանրապետության կառավարության 2021 թվականի սեպտեմբերի 30-ի N1584-Ն որոշման մեջ փոփոխություն կատարելու անհրաժեշտությունը բխում է «Սևանա լճի մասին» Հայաստանի Հանրապետության օրենքի 13-րդ հոդվածի 3-րդ մասի «դ» կետի պահանջից:
	
	Ընդունվել է

	3. Էկոնոմիկայի նախարարություն
	23.03.2022թ.

	
	№ 01/4098

	Առարկություններ և առաջարկություններ չկան:
	                               
	

	4. Բնապահպանության և ընդերքի տեսչական մարմին
	
	

	
	
	

	
	
	

	5. Գեղարքունիքի մարզպետարան
	
	23.03.2022թ.

	
	
	№01//1930

	1. Առաջարկում եմ նախագծի հավելվածի N1 աղյուսակի «ուռկան» բառը փոխարինել «ցանցեր» բառով։
	
	Չի ընդունվել, քանի որ որոշման նախագծով այն նույնականացված է ցանց բառի հետ

	6. Տարածքային կառավարման և ենթակառուցվածքների նախարարություն
	
	22.03.2022թ. 

	
	
	№ ԳՍ/15.3/6973

	Առարկություններ և առաջարկություններ չկան:
	
	

	7. ԳԱԱ «ԿԵՆԴԱՆԱԲԱՆՈՒԹՅԱՆ ԵՎ ՀԻԴՐՈԷԿՈԼՈԳԻԱՅԻ ԳԻՏԱԿԱՆ ԿԵՆՏՐՈՆ» ՊՈԱԿ
	
	24.03.2022թ. 

	
	
	№ 2459-45

	Առարկություններ և առաջարկություններ չկան:
	
	

	8.ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ

	Դիտողություններ և առաջարկություններ չկան:
	
	



